
Xarici İşlər Nazirliyindən verilən 
məlumata görə, danışıqlarda Azərbaycan 
Respublikasının (rəhbəri – Xələf Xələfov), 
İran İslam Respublikasının (rəhbəri - R. 
Nəzər Ahari), Qazaxıstan Respublikasının 
(rəhbəri - Z.Amanjolova), Rusiya Fede-
rasiyasının (rəhbəri - İ.B.Bratçikov) və 
Türkmənistanın (rəhbəri – M.G.Atacanov) 
nümayəndə heyətləri iştirak ediblər.

Tərəflər Xəzər dənizi məsələləri üzrə 
Yüksək Səviyyəli İşçi Qrupu üçün Prosedur 
qaydalarını qəbul ediblər.

İclasda Beşinci Xəzər sammitinin 
nəticələrinə dair əldə edilmiş razılaşmala-
rın həyata keçirilməsi üzrə fikir mübadiləsi 
aparılıb, Xəzər dənizində əməkdaşlığın 
müxtəlif aspektləri nəzərdən keçirilib, 
imzalanmış sazişlər üzrə dövlətdaxili pro-
sedurların yerinə yetirilməsi, o cümlədən 
Xəzər dənizinin hüquqi statusu haqqında 
Konvensiyanın ratifikasiya prosesi barədə 

məlumat verilib.
Xəzər dənizində düz çıxış xətlərinin 

müəyyən edilməsinin metodikası üzrə Sa-
ziş layihəsinin müddəaları müzakirə oluna-
raq, layihənin bir sıra müddəaları razılaş-
dırılıb. Gələcəkdə bu sənədin müzakirəsi 
davam etdiriləcək.

Nümayəndə heyətləri danışıqların 
nəticələrini müsbət qiymətləndiriblər. İlk 
görüşün yüksək səviyyədə təşkil edildiyi 
üçün Azərbaycana minnətdarlıqlarını ifadə 
ediblər.

Xəzər dənizi məsələləri üzrə Yüksək 
Səviyyəli İşçi Qrupunun növbəti icla-
sı 2019-cu ilin aprelində Qazaxıstanda 
keçiriləcək.

 “Xalq qəzeti”

ATƏT-in Minsk 
qrupu həmsədrlərinin 
Azərbaycana səfəri 
çərçivəsində fəaliyyətini 
həyata keçirdiyi bir vaxtda 
Ermənistan tərəfi növbəti 
təxribat törədib.

Müdafiə Nazirliyindən 
aldığımız məlumatda bildirilir 
ki, fevralın 21-də günorta 

saatlarında cəbhənin Ağ-
dam rayonu istiqamətində 
Ermənistan silahlı qüvvələri 
“X-55” taktiki pilotsuz uçuş 
aparatı (PUA) vasitəsilə 
mövqelərimiz üzərində 
kəşfiyyat uçuşları keçirməyə 
cəhd göstəriblər.

Hərbi Hava 
Qüvvələrimizin Hava 
Hücumundan Müdafiə 
bölmələri tərəfindən düşmən 
PUA-sı dərhal aşkarlanaraq 
zərərsizləşdirilib.

“Xalq qəzeti”

Hərbi təlimlərin açılış mərasimində İran 
ordusunun Hərbi Dəniz Qoşunları koman-
danı, admiral Hüseyn Xanzadi bildirib ki, 
hərbi təlimlərdə bəzi vasitələrdən ilk dəfə 
istifadə olunacaq və sualtı gəmidən ilk 
dəfə atəş açılacaq.

Təlimin keçirilməsində əsas məqsəd 
lazım gələrsə, Hörmüz boğazı vasitəsilə 
neft daşımalarının qarşısını almaq üçün 
İran ordu və donanmasının imkanlarını nü-
mayiş etdirməkdir. Üç gün davam edəcək 
hərbi təlimlərdə sualtı qayıqlar, hərbi 

gəmilər, müşahidə vertolyot-
ları və təyyarələri də iştirak 
edəcəklər.

Təlimlər suda 2 milyon 
kvadratkilometr ərazini əhatə 
edəcək. Xatırladaq ki, İran 
körfəzi ölkələrinin satdığı nef-
tin üçdə biri Hörmüz boğazı 
vasitəsilə daşınır.

 “Xalq qəzeti”

S ilahlı Qüvvələrin Təlim və Tədris Mərkəzində Silahlı Qüvvələrin 
Hərbi Akademiyasının yaranmasının 20-ci ildönümünə həsr olunan 
tədbir keçirilib. Əvvəlcə xalqımızın ümummilli lideri Heydər Əliyevin 

və ölkəmizin ərazi bütövlüyü, torpaqlarımızın azad edilməsi uğrunda şəhid 
olanların xatirəsi bir dəqiqəlik sükutla yad edilib. Azərbaycan Respublikası-
nın dövlət himni səsləndirilib.

Müdafiə Nazirliyindən aldığı-
mız məlumatda bildirilir ki, təntənəli 
mərasimdə çıxış edən akademiya-
nın rəisi, general-leytenant Heydər 
Piriyev ulu öndər Heydər Əliyev 

tərəfindən əsası qoyulan və cənab 
İlham Əliyevin prezidentliyi dövründə 
inkişafı davam etdirilən ordumuzun 
gücünün və potensialının mühüm 
göstəricilərindən biri olan zabit kadrla-

rının müasir tələblərə cavab verən 
peşə hazırlığından bəhs edib və son 
illər bu sahədə qazanılan uğurları 
vurğulayıb.

Sonra tədbirdə çıxış edənlər 
ordu quruculuğu sahəsində atılan 
uğurlu addımları diqqətə çatdıraraq, 
ölkəmizin ərazi bütövlüyü və tor-
paqlarımızın işğaldan azad edilməsi 
uğrunda gedən döyüşlərdə aka-
demiya məzunlarının göstərdikləri 

qəhrəmanlıq və igidlik nümunələrini 
qeyd ediblər.

Sonda bir qrup hərbi qulluqçu və 
mülki şəxs qiymətli hədiyyə və fəxri 
fərmanla mükafatlandırılıb.

Tədbir Həzi Aslanov adına 
Mərkəzi Zabitlər evinin yaradıcı 
kollektivinin konsert proqramı ilə sona 
çatıb.

 “Xalq qəzeti”

T.Qreminger bildirib: “Biz Dağlıq Qa-
rabağ münaqişəsinin sülh yolu ilə nizam-
lanması istiqamətində Minsk prosesində 
irəliləyiş görməyə ümid edirik. Azərbaycan 
və Ermənistan rəhbərliyinin əhalinin sülhə 

hazırlanmasına sadiqliyi çox ümidverici siq-
naldır. Mən mövcud olan bütün vasitəçilik 
formatlarında birgə konstruktiv iş üçün 
səylərimizin fəallaşdırılmasının vacibliyini 
vurğulamaq istərdim”.

Baş Qərargahın yaydığı məlumatda bildirilir ki, 
9-cu ordu komandanlığının 15 müttəfiq və dost ölkənin 
hərbçiləri ilə birgə keçirdiyi “Qış-2019” təlimləri fevralın 
22-də başa çatır. Mürəkkəb relyefli ərazidə keçirilən 
təlimlər zamanı atış proqramı uğurla yerinə yetirilmiş və 
qarşıya qoyulmuş vəzifələr reallaşdırılmışdır.

Təlimlər zamanı Türkiyə hərbçilərinin yerli istehsalı 
olan silahlardan istifadə olunur.

Türkiyə Prezidenti Rəcəb Tayyib Ərdoğan videokörpü 
vasitəsilə təlimlərin gedişi ilə tanış olub.

Xəzərlə bağlı saziş 
layihəsinin bir 

sıra müddəaları 
razılaşdırılıb 

2019-cu il fevralın 19-20-
də Bakıda Xəzər dənizi 

məsələləri üzrə Yüksək Səviyyəli İşçi 
Qrupunun (YSİQ) birinci iclası keçirilib.

Azərbaycan və 
Ermənistanın əhalinin 
sülhə hazırlanmasına 

sadiqliyi çox ümidverici siqnaldır. 
Bunu ATƏT-in baş katibi Tomas 
Qreminger Vyanada ATƏT Parla-
ment Assambleyasının qış sessi-
yasında deyib.

Əhalinin sülhə hazırlanmasına 
sadiqlik çox ümidverici siqnaldır

Xarici siyasətin vahid xətti: 
Ulu öndərin yaratdığı 

sistemin uğurlu inkişafı

Azərbaycan Gəncləri Gününə 
həsr olunmuş respublika toplantısında 
Prezident İlham Əliyevin ölkənin xarici 
siyasət kursu ilə bağlı ifadə etdiyi fikir 
ekspert dairələrində geniş rezonans 
doğurub. Dövlət başçısının irəli sürdüyü 
tezis müxtəlif kontekstlərdə təhlil edilir. 
İlham Əliyev həmin tədbirdə ifadə etdiyi 
fikrin əsas mənasını Real televiziya 
kanalına müsahibəsində geniş izah edib. 
Ölkə rəhbəri deyib: “...bəzi xarici mətbu 
orqanlarda, ekspert cəmiyyətlərində 
belə bir fikir söylənilir ki, Azərbaycan 
balanslaşdırılmış, tarazlaşdırılmış 
siyasət aparır və elə bil ki, bu regionda 
balans axtarır. Bu, belə deyil. Biz balans 
axtarmırıq. Biz, sadəcə olaraq, xarici 
siyasətimizlə öz milli maraqlarımızı 
qoruyuruq və mümkün olan riskləri azal-
dırıq. Bizim xarici siyasətimiz məhz milli 
maraqlar üzərində qurulub. Milli maraq-
lar nəyi diktə edirsə, biz xarici siyasətdə 
onu da etməliyik və edirik. Deyə bilərəm 
ki, buna müvəffəq olmuşuq”.

Bu fikri analiz edən ekspertlər 
Prezidentin xarici siyasət kursuna yeni 
məzmun çaları verdiyini ifadə edirlər. 
Məsələyə bir qədər geniş aspektdə 
yanaşdıqda isə, əslində, 1993-cü ildən 
başlayaraq Azərbaycanın xarici siyasət 
kursunun düşünülmüş vahid bir sistem 

üzrə dəqiqliklə reallaşdığını görə bilərik. 
Bu siyasətin təməl prinsiplərini ulu öndər 
Heydər Əliyev müəyyənləşdirib. Onlar 
qlobal geosiyasi trendləri ciddi surətdə 
nəzərə almaqla milli maraqları maksi-
mum təmin etməyə istiqamətlənib. Bu 
prizmadan baxdıqda, dövlət başçısının 
müasir şəraitdə xarici siyasəti yaradı-
cılıqla inkişaf etdirmək zərurətini ifadə 
etdiyini görürük.

Məsələnin bu tərəfinin geniş 
analizinə ehtiyac vardır. Prezident açıq 
ifadə edir ki, Azərbaycan regionda ba-
lans axtarmır. Rəsmi Bakı böyük güclərin 
maraqlarını tarazlaşdırmaqla məşğul 
olmur. Ümumiyyətlə, belə bir mövqe 
tutmaqla müstəqil xarici siyasət yeritmək 
mümkün deyil. Çünki başlıca hədəf 
başqalarının maraqlarını balanslaşdır-
maq olduqda, onda məcburən həmin 
qüvvələrin maraqları təmin edilməli olur. 
Deyək ki, Qərbin maraqları ilə Rusiya-
nın maraqlarını balanslaşdırmaq üçün 
birbaşa onların müəyyən etdiyi şərtlər 
daxilində tarazlıq yaratmaq lazım gəlir. 
O halda xarici siyasətdə müstəqillik xətti 
itir. Onu daim başqalarının şərtlərinə uy-
ğunlaşdırmaq və hətta tabe etmək lazım 
gəlir. Belə bir kursun sistemliliyindən də 
söhbət gedə bilməz. Çünki sistemlilik 
şərtləri daim kənar mühitdən asılı olur. 
Bu zaman hansı dəyişikliklərin baş verə 
biləcəyini müəyyən etmək imkansızdır. 
Ən yaxşı halda dəyişikliyə çevik reaksiya 
vermək ola bilər. Bu da son nəticədə 
milli dövlətçiliyə xidmət etmir.

Xarici siyasətdə balans axtarmağın 
potensial imkanları da çox məhdud 
olur. Səbəb odur ki, dövlət daim başqa-
larına güzəşt etməyə çalışır. Bu halda 
müəyyən bir həddə dövlətçiliyin “qırmı-
zı xətti” ilə kənar qüvvənin maraqları 
arasında seçim etməli olursan. Onda 
bütövlükdə xarici siyasət dolaşığa düşür 
və onun nizamı pozulur. Faktiki olaraq 
dövlət dalana dirənmiş olur. Cənubi Qaf-
qazda Ermənistanın timsalında bunun 
nümunəsi vardır. İrəvan əvvəlcə Rusiya-
nın maraqlarını təmin etməklə məşğul 
oldu. Bir neçə il sonra bu çərçivənin 
manevr imkanları tükəndi. Kreml zərrə 
qədər də öz marağından kənara çıxmanı 
qəbul etmədi. Onda Ermənistan Qərbin 
maraqları ilə Rusiyanın maraqlarını ba-
lanslaşdırmağa cəhd göstərdi. Bunun iki 
faciəvi nəticəsini göstərə bilərik.

Birincisi, Ermənistan parlamentində 
terror hadisəsi törədildi. Bu hadisə ilə 
İrəvan balanslaşdırma mövqeyindən 
xeyli çəkildi. İkinci hadisə Ermənistanın 
Avropa İttifaqına assosiativ üzv olmaq 
cəhdi ilə əlaqədar baş verdi. Kremldən 
olan təpki S.Sarkisyanı dərhal Avrasiya 
İqtisadi İttifaqına daxil olmağa məcbur 
etdi. Həmin hadisədən sonra Ermənistan 

rəhbərliyi “və-və” prinsipi üzrə siyasət 
yeridə biləcəyini bəyan etdi. Yəni “ya-ya” 
güclərdən birini seçməkdirsə, “və-və” hər 
ikisini eyni zamanda seçmək deməkdir. 
Bunu ekspertlər “eyni zamanda iki stulda 
oturmaq” kimi qiymətləndirdilər. Və Aİ 
rəsmiləri məcbur olub açıq bəyan etdilər 
ki, bu, mümkün deyil, İrəvan çaşıb qalar. 
Bununla da kənar qüvvələrin maraqlarını 
balanslaşdırmağın ikinci erməni ssena-
risi də puç oldu. Nəhayət, N.Paşinyan 
birbaşa müstəqillik məsələsini qabarda-
raq Rusiya ilə yanaşı Qərblə də yaxın 
olmaq istəyini bəyan etdi. Bu cəhd də 
dalana dirənib. Kreml dəfələrlə erməni 
rəhbərliyinə xəbərdarlıq göndərib. Şübhə 
yoxdur ki, son nəticədə üçüncü cəhd də 
nəticəsiz qalacaq. Çünki müstəqilliklə 
başqalarının maraqlarını balanslaşdır-
maq xətti bir-biri ilə ziddiyyət təşkil edir.

Yeni mərhələdə başlıca prinsip: 
öncə Azərbaycanın  

milli maraqları!

Bu müqayisələrin fonunda 
Azərbaycanın xarici siyasətinin milli ma-
raqlar üzərində qurulduğunun incəlikləri 

aydın olur. Faktlara nəzər salaq. Keçən 
əsrin 90-cı illərinin ikinci yarısında 
Azərbaycanın yeritdi xarici siyasəti qəbul 
etmək istəməyən və onu öz maraqlarına 
tabe etdirməyə çalışan qüvvələr dövlət 
çevrilişlərinə cəhd göstərdilər. Ancaq o 
zaman Ulu öndər Heydər Əliyev böyük 
qətiyyət, cəsarət və müdriklik göstərək, 
apardığı kursu dəyişmədi. “Əsrin 
müqaviləsi” Azərbaycan rəhbərliyinin 
bu cür qətiyyətli mövqeyi sayəsində 
imzalandı.

Bundan sonra bir sıra böyük 
qüvvələr Azərbaycanla münasibətlərini 
müsbət istiqamətdə yeniləşdirmək 
istəmirdilər. Lakin yenə də ulu öndər 
milli dövlət maraqlarını əsas tutaraq 
onları diplomatiya dili ilə düz yola gətirə 
bildi. Nəticədə, Azərbaycan tədricən 
regionun bütün böyük dövlətləri ilə 
bərabərhüquqlu əsasda əlaqələri bərpa 
edib, inkişaf etdirməyə nail oldu. Deməli, 
burada başqalarının maraqlarının 
balanslaşdırılmasından söhbət gedə 
bilməz. Aparıcı məqam Azərbaycanın 
milli maraqları çərçivəsində müxtəlif 
böyük qüvvələrin burada ortaq mövqeyə 
gəlməsinə nail olmaqdan ibarət idi.

Azərbaycan gücləndikcə, bu 

xətt daha qabarıq şəkildə özünü 
göstərməyə başladı. Zaman-zaman 
rəsmi Bakı qonşuluqda olan böyük 
dövlətlərlə bərabər Avropa İttifaqı və 
ABŞ-ın da milli maraqlarımızı nəzərə 
alaraq siyasət yeritmələrinə nail oldu. 
Bunun təsdiqi enerji layihələri, nəqliyyat 
sahəsində dəhlizlərin yaradılması, qar-
şılıqlı əlaqələrin Azərbaycanın maraqla-
rına uyğun sistemləşdirilməsi prosesidir. 
Aİ ilə əlaqələrin Brüsselin təqdim etdiyi 
assosiativ üzvlük şərtləri çərçivəsində 
deyil, Azərbaycan rəhbərliyinin işləyib 
hazırladığı xüsusi tərəfdaşlıq sənədi 
üzrə inkişaf etdirilməsi buna əyani 
misaldır.

Başqa nümunələr də gətirmək olar. 
Lakin yuxarıda vurğulanan məqamlar 
da göstərir ki, Azərbaycan milli maraqla-
rından çıxış edərək daim öz mövqeyini 
qoruyub və regionda hansısa geosiyasi 
balans yaranıbsa, bu, Azərbaycanın 
milli maraqlarına xidmət edən taraz-
lıqdan ibarət olub. Konkret ifadə etsək 
– Azərbaycanın milli maraqları müxtəlif 
qüvvələr arasında maraqlar balansının 
yaradılması hesabına deyil, balansın 
özü milli maraqlarımızın tələb etdiyi 
şərtlər daxilində reallaşıb.

İndi bu proses özünün yeni 
səviyyəsinə yüksəlir. Bunun da konkret 
səbəbləri vardır. Məsələ ondan ibarətdir 
ki, hazırkı mərhələdə qlobal miqyasda 
geosiyasi proseslərin sürəti daha da 
artıb və eyni zamanda, qeyri-müəyyənlik 
çoxalıb. Prezident İlham Əliyev onu 
vurğulayıb ki, indi bir sıra böyük dövlətlər 
güc mövqeyindən çıxış edirlər. Deməli, 
regionda istənilən vaxt gözlənilməz 
hadisələr baş verə bilər. Azərbaycan 
bu kimi hallara hazırdır və daim öz milli 
maraqlarından çıxış edəcək. Burada 
hər hansı böyük bir gücün maraqlarına 
uyğun öz mövqeyindən çəkilmək kimi 
bir şey olmayacaq. Deməli, artıq açıq 
və qəti bir şəkildə hər kəs bilməlidir: 
Azərbaycan öz milli maraqlarını kimsəyə 
güzəştə getməyəcək!

Xarici siyasətdə milli maraqlar: 
Azərbaycan Prezidentinin dünyaya mesajı

Müasir mərhələdə müstəqil xarici siyasət yeritmək, heç şübhəsiz, 
asan iş deyil. Hazırda qlobal miqyasda çox ziddiyyətli geosiyasi 
proseslər gedir. Dünyanın böyük dövlətləri öz maraqlarını təmin 

etmək üçün güc tətbiq etməkdən belə çəkinmirlər. Bu zaman beynəlxalq 
hüququn normaları pozula bilir və beynəlxalq təşkilatların iradəsi nəzərə 
alınmır. Belə bir şəraitdə müstəqilliyinə nail olmuş ölkələrin xarici 
siyasətlərini hansı prinsiplər üzərində qurması məsələsi aktuallıq kəsb 
edir. Bundan başqa, artıq bir neçə ildir ki, gənc müstəqil dövlətlər xarici 
siyasət kurslarını müəyyənləşdiriblər. Azərbaycanın xarici siyasətində 
başlıca prinsip nədən ibarətdir? Müasir mərhələdə onun gözlənilməsi nə 
dərəcədə mümkündür? Bu kimi suallara dövlət başçısı İlham Əliyev Real 
televiziyasına müsahibəsində ətraflı cavab verib.

Ermənistana məxsus 
taktiki PUA məhv edilib

Türkiyə Ermənistanla sərhəddə 
hərbi təlimlər keçirir 

Türkiyə Ermənistanla 
sərhəddə, Qars vilayətində geniş-
miqyaslı hərbi təlimlər keçirir.

Hərbi Akademiyanın yaranmasının 
20-ci ildönümü qeyd olunub 

İranda hərbi-dəniz təlimləri
İran Hörmüz 

boğazında və Hind 
okeanının şimalında hərbi 
təlimlərə başlayıb.

22 fevral 2019-cu il, cümə4


